ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի №665-Ն,  2011 ԹՎԱԿԱՆԻ ՄԱՅԻՍԻ 5-Ի №670-Ն, 2018 ԹՎԱԿԱՆԻ ՕԳՈՍՏՈՍԻ 9-Ի №916-Ն, 2021 ԹՎԱԿԱՆԻ ՓԵՏՐՎԱՐԻ 4-Ի №141-Ն, 2014 ԹՎԱԿԱՆԻ ՍԵՊՏԵՄԲԵՐԻ 25-Ի №1119-Ն ԵՎ 2003 ԹՎԱԿԱՆԻ ԴԵԿՏԵՄԲԵՐԻ 18-Ի №1749-Ն ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ առողջապահության նախարարություն
	01.08.2023թ.

	
	№ ԱԱ/02.2/17514-23

	Դիտողություններ և առաջարկություններ չունի:
	

	1. ՀՀ ֆինանսների նախարարություն
	04.08.2023թ.

	
	№ 01/11-1/15494-2023

	Ներկայացված Նախագծի 5-րդ կետի 3-րդ ենթակետով առաջարկվում է ՀՀ կառավարության 2014 թվականի սեպտեմբերի 25-ի «ՀՀ պաշտպանության, ազգային անվտանգության, ոստիկանության համակարգերում զինվորական ծառայության պաշտոն զբաղեցնողներին, քրեակատարողական ծառայության և փրկարար ծառայության ծառայողներին դրամական օգնություններ տալու կարգը, չափերը և պայմանները սահմանելու մասին» N 1119-Ն որոշման N 4 հավելվածը շարադրել նոր խմբագրությամբ՝ համաձայն հավելվածի: 
Հաշվի առնելով, որ առաջարկվող փոփոխությունն անխուսափելիորեն հանգեցնելու է շահառուների թվաքանակի աճի, ինչն իր հերթին ենթադրում է նշված շահառուների տրամադրման ենթակա դրամական օգնության ֆինանսավորման ծավալի ավելացում, ուստի անհրաժեշտ է ներկայացնել առաջարկվող փոփոխության իրականացման ֆինանսական ազդեցության գնահատականը: Ելնելով վերոգրյալից՝ հայտնում ենք, որ ներկայացված նախագծին հնարավոր է անդրադառնալ պահանջվող ֆինանսական գնահատականի առակայության պարագայում։
Միաժամանակ, Նախագծով առաջարկվող փոփոխության վերաբերյալ կարևորում ենք ՀՀ աշխատանքի և սոցիալական հարցերի նախարարության դիրքորոշումը:
	Չի ընդունվել

ՀՀ ֆինանսների նախարարության առարկությունն առ այն, որ նախագծի 5-րդ կետի 3-րդ ենթակետով առաջարկվող ՀՀ կառավարության 2014 թվականի սեպտեմբերի 25-ի №1119-Ն որոշման №4 հավելվածի շարադրումը նոր խմբագրությամբ անխուսափելիորեն հանգեցնելու է շահառուների թվաքանակի աճի, ինչն իր հերթին ենթադրում է նշված շահառուներին տրամադրման ենթակա դրամական օգնության ֆինանսավորման ծավալի ավելացում, ընդունելի չէ հետևյալ պատճառաբանությամբ.
որոշման №3 հավելվածը սահմանում է ՀՀ ԱԱԾ զինծատայողներին, իսկ №4 հավելվածը՝ ՀՀ ԱԱԾ ՊՊԾ զինծառայողներին տրվող դրամական օգնության չափերը՝ ըստ պաշտոնի անվանման կամ խմբի: ՀՀ ՊՊԾ հաստիքացուցակում առկա էին 9/4, 8/6 և 8/4 խմբերի պաշտոններ, որոնք սակայն որոշման №4 հավելվածում ներառված չէին և նշված խմբերում ընդգրկված զինծառայողներին դրամական օգնությունը նախատեսվել է վճարել որոշման №3 հավելվածին համապատասխան (2014թ-ից առ այսօր վճարում է կատարվել ընդամենը 1 զինծառայողի): 
««Պետական կառավարման համակարգի մարմինների մասին» օրենքում փոփոխություն և լրացում կատարելու մասին» 2022 թվականի դեկտեմբերի 23-ի ՀՕ-611-Ն օրենքի 3-րդ հոդվածի 2-րդ մասի համաձայն՝ ՀՀ ազգային անվտանգության ծառայությունից առանձնացման եղանակով ստեղծվել է ՀՀ պետական պահպանության ծառայությունը, ինչի արդյունքում առաջացել է նախագծով առաջարկվող փոփոխությունների և լրացումների, և մասնավորապես՝ որոշման №4 հավելվածում 9/4, 8/6 և 8/4 խմբերը ներառելու անհրաժեշտությունը:
Բացի այդ, համապատասխան օրենսդրական փոփոխությունների արդյունքում ՀՀ ՊՊԾ պետի պաշտոնն այլևս զինվորական ծառայության պաշտոն չէ, իսկ ՀՀ ՊՊԾ պետի 1-ին տեղակալի պաշտոնը կրճատվել է, ինչի արդյունքում որոշման №4 հավելվածից հանվել են համապատասխան խմբերը:
Ակնհայտ է, որ նախագիծն ինքնին շահառուների թվաքանակի աճի չի հանգեցնում, իսկ վերոնշյալ օրենսդրական փոփոխությունների արդյունքում գեներալական կազմի 2 խումբ կրճատվել է:
Շահառուների թվաքանակի աճի, ուստի և շահառուներին տրամադրման ենթակա դրամական օգնության ֆինանսավորման ծավալի ավելացման կարող է հանգեցնել միայն զինծառայողների հաստիքների առավելագույն թվի ավելացումը, իսկ սույն նախագծով զինծառայողների հաստիքների առավելագույն թվի ավելացում չի նախատեսվում, ուստի և բացակայում է ֆինանսական ազդեցության գնահատականի անհրաժեշտությունը: Միևնույն ժամանակ հարկ ենք համարում ընդգծել, որ զինծառայողների հաստիքների առավելագույն թվի ավելացմամբ պայմանավորված ֆինանսական ազդեցության գնահատականի համապատասխան կերպով ներկայացվել է ՀՀ ֆինանսների նախարարություն:
Հարկ է նշել նաև, որ շահառուների անփոփոխ թվաքանակի պայմաններում շահառուներին տրամադրման ենթակա դրամական օգնության ֆինանսավորման ծավալի ավելացման կարող է հանգեցնել տարբեր խմբերի պաշտոնների համամասնության փոփոխությունը՝ ցածր խմբի պաշտոնների կրճատման և դրանց փոխարեն ավելի բարձր խմբի պաշտոնների սահման դեպքում, ինչը ՀՀ կառավարության 2014 թվականի սեպտեմբերի 25-ի №1119-Ն որոշման կարգավոման առարկան չէ:
 Ելնելով վերոգրյալից, ՀՀ ֆինանսների նախարարության դիտողությունն առ այն, որ ներկայացված նախագծին հնարավոր է անդրադառնալ պահանջվող ֆինանսական գնահատականի առակայության պարագայում, անհիմն է:

	1. ՀՀ աշխատանքի և սոցիալական հարցերի նախարարություն
	04.08.2023թ.

	
	№ ՆՄ/ԱԳ-1-2/19455-2023

	«Հայաստանի Հանրապետության կառավարության թվականի մայիսի 5-ի N 665-Ն, 2011 թվականի մայիսի 5-ի 670-Ն, 2018 թվականի օգոստոսի 9-ի N 916-Ն, 2021 թվականի փետրվարի 4-ի N 141-Ն, 2014 թվականի սեպտեմբերի 25-ի N111-Ն և 2003 թվականի դեկտեմբերի 18-ի N 1749-Ն որոշումներում լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծի կապակցությամբ ներկայացնում Աշխատանքի և սոցիալական հարցերի նախարարության առաջարկությունները․
1. Որոշման նախագծի 1-ին կետի 1-ին և 2-րդ ենթակետերը շարադրել հետևյալ խմբագրությամբ․ 
«1) որոշման 1-ին կետի 2-րդ և 4-րդ ենթակետերը, №1 հավելվածի 2-րդ կետը «Ազգային անվտանգության ծառայությունը» բառերից հետո լրացնել «,Պետական պահպանության ծառայությունը» բառերով, 
2) որոշման №2 հավելվածի 29.1-ին կետը, №3 հավելվածի 2-րդ կետի 1-ին ենթակետը «Ազգային անվտանգության ծառայության» բառերից հետո լրացնել «,Պետական պահպանության ծառայության» բառերով,
3) որոշման №8 հավելվածի 6-րդ կետում «կամ Ազգային անվտանգության ծառայության» բառերը փոխարինել «,Ազգային անվտանգության ծառայության կամ Պետական պահպանության ծառայության» բառերով, 
4) որոշման №9 հավելվածի 3-րդ կետում «կամ Ազգային անվտանգության ծառայությունից» բառերը փոխարինել «,Ազգային անվտանգության ծառայությունից կամ Պետական պահպանության ծառայությությունից» բառերով:
	Մասամբ է ընդունվել

Որոշման №2 հավելվածի 29.1 կետում կատարվել է փոփոխություն, իսկ №3 հավելվածի 2-րդ կետի 1-ին ենթակետում՝ լրացում :

	1. Որոշման նախագծի 3-րդ  կետի 1-ին ենթակետը շարադրել հետևյալ խմբագրությամբ․
«1) որոշման №1 հավելվածի 2-րդ կետի 1-ին ենթակետը «ազգային անվտանգության ծառայությունում» բառերից հետո լրացնել «,պետական պահպանության ծառայությունում» բառերը, իսկ 6-րդ կետը «ազգային անվտանգության ծառայության» բառերից հետո լրացնել «կամ  Հայաստանի Հանրապետության պետական պահպանության ծառայության» բառերը,         
2) որոշման №2 հավելվածի 2-րդ կետի 1-ին ենթակետը «ազգային անվտանգության ծառայությունում» բառերից հետո լրացնել «,պետական պահպանության ծառայությունում» բառերով, իսկ 4-րդ կետը «ազգային անվտանգության ծառայության» բառերից հետո լրացնել «կամ  Հայաստանի Հանրապետության պետական պահպանության ծառայության» բառերով,          
3) որոշման № 3 հավելվածի 2-րդ կետը «ազգային անվտանգության ծառայությունում» բառերից հետո լրացնել «,պետական պահպանության ծառայությունում» բառերով»։
	Ընդունվել է

	1. ՀՀ ազգային անվտանգության ծառայություն
	07.08.2023թ.

	
	№ 11/1185

	1. Նախագծի 1-ին կետի 1-ին ենթակետից «, №2 հավելվածի 29.1-ին կետը» բառերը հանել, իսկ 2-րդ ենթակետում «որոշման» բառից հետո լրացնել «№ 2 հավելվածի 29.1-ին կետում,» բառերը:
	Ընդունվել է

	1. Նախագծի 2-րդ կետից «, Հայաստանի Հանրապետության վարչապետին ենթակա» բառերը հանել: Նույն կետով Կառավարության 2011 թվականի մայիսի 5-ի №670-Ն որոշման մեջ կատարվող փոփոխություններում առաջարկվում է ներառել նաև «Հայաստանի Հանրապետության կառավարությանն առընթեր ազգային անվտանգության ծառայության» բառերը «Հայաստանի Հանրապետության ազգային անվտանգության ծառայության» բառերով փոխարինելու, ինչպես նաև 4-րդ կետում «ծառայության պետի» բառերը «ծառայության տնօրենի» բառերով փոխարինելու մասին դրույթներ:
	Ընդունվել է

	1. 6-րդ կետով առաջարկվող կարգավորման վերաբերյալ առարկություններ չունենք: Միաժամանակ, 6-րդ կետի 2-րդ ենթակետով Կառավարության 2003 թվականի դեկտեմբերի 18-ի №1749-Ն որոշման մեջ կատարվող փոփոխությամբ առաջարկվող գործառույթը ՀՀ ազգային անվտանգության ծառայության ռազմաբժշկական վարչության կողմից կարող է ապահովվել պետական բյուջեով նախատեսված միջոցների հաշվին՝ ՀՀ պետական պահպանության ծառայության անձնակազմի թվաքանակը էապես չփոփոխվելու պարագայում:  
	Ընդունվել է

	1. ՀՀ արդարադատության նախարարություն
	29.08.2023թ.

	
	№ 38666-2023

	Եզրակացություն

Նախագծի 1-ին կետի 3-րդ ենթակետը անհրաժեշտ է հստակեցնել, քանի որ Հայաստանի Հանրապետության կառավարության 2011 թվականի մայիսի 5-ի №665-Ն որոշման №3 հավելվածի 2-րդ կետի 1-ին ենթակետում առկա են թվով երկու «Ազգային անվտանգության ծառայության» բառեր, ուստի անհրաժեշտ է հստակեցնել, թե որ բառերից հետո է նախատեսվում կատարել համապատասխան լրացում: 
	Ընդունվել է

Նախագծի 1-ին կետի 3-րդ ենթակետը խմբագրվել է: 

	1. [bookmark: _GoBack]ՀՀ վարչապետի աշխատակազմի սոցիալական հարցերի վարչություն
	14.09.2023թ.

	
	№ 02/11.5/31849-2023

	1. ՀՀ կառավարության 2014 թվականի սեպտեմբերի 25-ի №1119-Ն որոշման 1-ին կետի 4-րդ ենթակետի և նախագծի 5-րդ կետի 3-րդ ենթակետով հաստատվող հավելվածի վերնագրերի միջև առկա է անհամապատասխանություն։
	Ընդունվել է



	1. Համաձայն Կառավարության 25.02.2021թ. «Կառավարության աշխատակարգը հաստատելու մասին» (այսուհետ՝ Աշխատակարգ) Կառավարության որոշման 1-ին կետով հաստատված հավելվածի 78-րդ կետի՝ Կառավարության և վարչապետի որոշումները ստորագրում է վարչապետը, իսկ դրանց հավելվածները՝ վարչապետի աշխատակազմի ղեկավարը: Նախագծի 5-րդ կետի 3-րդ ենթակետով հաստատվող հավելվածի վավերապայմանները չեն համապատասխանում Աշխատակարգով սահմանված կանոնների պահանջներին։
	Ընդունվել է


	1. ՀՀ վարչապետի աշխատակազմի իրավաբանական վարչություն
	14.09.2023թ.

	
	№ 02/11.5/31849-2023

	Նախագծի 7-րդ կետով նախատեսվում է որոշման գործողությունը՝ ՀՀ պետական պահպանության ծառայության մասով, տարածել 2023 թվականի հունիսի 1-ից ծագած հարաբերությունների վրա: Միաժամանակ հիմնավորման համաձայն՝ ծառայության պետի համապատասխան հրամանով ծառայության աշխատակիցների վերանշանակումը կատարվել է 2023 թվականի հունիսի 1-ին, ուստիև՝ նախագծի գործողությունը՝ ՀՀ ՊՊԾ մասով, առաջարկվում է տարածել 2023 թվականի հունիսի 1-ից ծագած հարաբերությունների վրա: Գտնում ենք, որ հիմնավորման մեջ նշված պատճառաբանությամբ նախագծին հետադարձ ուժ տալը հիմնավորված չէ, քանի որ, օրինակ, նախագծի վերը հիշատակված 6-րդ կետի դեպքում դրա իրավաչափությունը հնարավոր չէ գնահատել, քանի որ նոր ներդրվող ուղեգրման համակարգը 2023 թվականի հունիսի 1-ի դրությամբ դեռևս գործարկված չի եղել: 
	Ընդունվել է






